
ᑐᓴᕐᑎᓯᒍᑎᐅᑦᓴᐅᑎᒋᒋᐊᓕᒃ 
 
 

ᑐᑭᓯᒪᔭᐅᑎᑦᓯᓂᖅ ᐃᓱᒪᒃᑯᑦ ᐃᓗᓯᕐᓱᓯᐊᕐᓂᒧᓕᖓᔪᓂᑦ 

 
ᑰᑦᔪᐊᖅ, ᒣ 6, 2019 – ᐃᓱᒪᒃᑯᑦ ᐃᓗᓯᕐᓱᓯᐊᕆᐊᖃᕐᓂᐅᑉ ᐱᓇᓱᐊᕈᓯᖓᓂ (ᒣ 6ᒥᑦ 12ᒧᑦ), ᓄᓇᕕᒻᒥ 
ᐃᓗᓯᓕᕆᓂᕐᒥ ᑲᑎᒪᔩᑦ ᐃᕐᙯᑎᑦᓯᒍᒪᕗᑦ ᓄᓇᕕᒻᒥᐅᓂᑦ ᐱᒻᒪᕆᐅᓂᖓᓂᒃ ᐅᖄᒍᑎᖃᕐᓂᒥᒃ ᐃᓱᒪᒃᑯᑦ 
ᐃᓗᓯᕐᓱᓯᐊᕆᐊᖃᕐᓂᒧᓕᖓᔪᓂᑦ ᐊᒻᒪᓗ ᐃᑲᔪᕐᓯᒍᓐᓇᑐᑦ ᐊᑐᐃᓐᓇᐅᓂᖏᓐᓂᑦ ᖃᖓᑐᐃᓐᓇᐅᒐᓗᐊᕐᐸᑦ. 
 
ᓯᕗᓪᓕᐸᐅᓗᓂ, ᑕᒡᒐᓂ ᐊᕐᕌᒍᕐᒥ ᐱᓇᓱᑦᑕᐅᔪᓂ ᐱᒍᑦᔨᕕᖓᓄᑦ ᐸᕐᓀᓂᕐᒥᒃ ᐱᓇᓱᑦᑕᐅᔪᑦᓴᓕᕆᓂᕐᒥᓗ - 
ᐃᓅᓯᕐᒥᒃ ᑭᐱᓯᑎᑦᓯᑌᓕᓂᕐᒧᑦ, ᐃᓱᒪᒃᑯᑦ ᐃᓗᓯᕐᓱᓯᐊᕐᓂᒧᓕᖓᔪᓂᑦ ᐊᒻᒪᓗ ᓄᓇᒥᑦᑎᓯᓂᕐᒥᒃ ᐱᓇᓱᑦᑕᐅᔪᖅ 
ᓄᓇᒥ - ᑲᔪᓯᑎᑕᐅᕗᑦ ᐊᑕᐅᑦᓯᑯᕐᓱᑎᑦ ᑲᔪᖏᕐᓭᒐᓱᒍᑎᐅᑦᓱᑎᑦ ᐃᓱᒪᒃᑯᑦ ᐃᓗᓯᕐᓱᓯᐊᕐᓂᒧᓕᖓᔪᓂᑦ 
ᐊᕐᕌᒍᓕᒫᑉ ᐃᓗᐊᓂ. ᐃᑦᓯᕖᑦ ᐃᓗᓕᑕᓖᑦ ᑲᔪᖏᕐᓭᒍᑎᑦᓴᓂᑦ ᐱᖁᑎᓂᑦ ᓯᓚᒦᑦᑐᓄᑦ ᐊᑐᕐᑕᐅᓲᓂᑦ 
ᓄᓇᓕᓐᓄᔭᕐᑕᐅᓂᕐᖁᑦ, ᓄᓇᓕᓕᒫᓂᓗ ᑲᑎᒪᔩᑦ ᐃᓚᐅᖁᔨᕗᑦ ᐃᓄᓐᓂᑦ ᑖᒃᑯᓂᖓ ᓴᕝᕕᒥᐅᑕᓂᑦ ᐊᑐᕐᓗᑎᑦ. 
 

 
 
"ᐃᓱᒪᒃᑯᑦ ᐃᓗᓯᕐᓱᓯᐊᕐᓂᖅ ᐱᒻᒪᕆᐊᓗᒋᕗᖅ ᑎᒥᒃᑯᑦ ᐃᓗᓯᕐᓱᓯᐊᕐᓂᑎᑐ. ᐃᑲᔪᕐᑕᐅᑎᒋᐊᕐᑐᖃᑦᑕᕆᑦ 
ᕆᐊᖃᕈᕕᑦ," ᐅᖃᕐᑐᕕᓂᖅ ᒥᓂ ᑯᕃ, ᑲᒪᔨᒻᒪᕆᒃ ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔨᒃᑯᓂ. ᓄᓇᓕᒻᒥ 
ᐱᓇᓱᖃᑎᓕᒫᕗᑦ ᑮᓇᐅᔦᓕᒍᓐᓇᖁᑦ ᓱᖃᑦᑎᓯᑎᑦᓯᒍᑎᑦᓴᓂᑦ ᐃᓱᒪᒃᑯᑦ ᐃᓗᓯᕐᓱᓯᐊᕆᐊᖃᕐᓂᒧᓕᖓᔪᓂᑦ 
ᐃᓄᐃᑦ ᐃᓗᕐᕈᓯᖓᓄᓕᖓᔪᓂᓗ. ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔩᑦ ᐃᕐᙯᑎᑦᓯᒍᒪᕗᑦ ᓄᓇᕕᒻᒥᐅᓂᑦ 
ᐅᖄᓚᕕᐅᒍᓐᓇᑐᓂᑦ ᐊᑭᖃᖕᖏᑐᑦᓱᑎᑦ ᐅᖃᔭᐅᑎᐅᓂᐊᕋᑎᓗ ᖃᖓᓕᒫᓗ ᐊᑐᐃᓐᓇᐅᓱᑎᑦ. 
 
ᐅᖄᓚᕕᐅᒍᓐᓇᑐᑦ ᐊᑭᖃᖕᖏᑐᒥᒃ 
  

• ᓄᓇᕗᑦ ᑲᒪᑦᓯᐊᖅᑐᑦ ᐅᖄᓚᐅᑎᖓ 1-800-265-3333 
• ᓄᓇᖃᕐᖄᓯᒪᔪᑦ ᐃᓄᐃᑦ ᓯᕗᓂᑦᓴᓯᐊᒥᒃ ᓂᕆᐅᓐᓂᖃᕐᓂᒧᑦ ᐃᑲᔪᕐᑎᖏᑦ: 1-855-242-3310 

(ᖃᓪᓗᓈᑎᑐᑦ/ᒍᐃᒍᐃᑎᑐᑦ) 
• ᐱᐊᕋᕐᓂᑦ ᐃᑲᔪᕐᓯᓂᕐᓄᑦ ᐅᖄᓚᕕᐅᒍᓐᓇᑐᑦ: 1-800-668-6868 ᐅᕝᕙᓗᓐᓃᑦ 

www.kidshelpphone.ca (ᖃᓪᓗᓈᑎᑐᑦ/ᒍᐃᒍᐃᑎᑐᑦ) 
• ᐱᒍᑦᔨᕕᖓ ᐃᓄᐃᑦ ᐱᒻᒪᕆᖁᑎᖏᑦ ᐊᑑᑎᓲᖏᓐᓂᓗ, ᓄᓇᕕᒻᒥ ᐃᓗᓯᓕᕆᓂᕐᒧᑦ 

ᐱᒍᑦᔨᕕᖓᓂ, (9:00ᒥᑦ ᐅᓪᓛᑯᑦ 5:00ᒧᑦ ᕿᑎᕋᓕᕇᒥ): 
1-877-686-2845 

• ᓄᓇᓕᓐᓂ ᐋᓐᓂᐊᕕᐊᐲᑦ: 819-XXX-9090 
 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑎᒥᖕᖑᑐᕕᓂᖅ 1978ᖑᑎᓪᓗᒍ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 
ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᐃᓗᓯᓕᕆᓂᕐᒧᑦᓕᖓᔪᓂᑦ ᐱᒍᑦᔨᒍᑎᓂᑦ ᐃᓄᖁᑎᒥᓄᑦ 14ᓂᑦ 
ᓄᓇᓕᓐᓃᑐᓂᑦ ᓄᓇᖁᑎᖓᓂ ᑯᐯᒃ 55 ᐃᑰᑕᖓᑕ ᑕᕐᕋᖓᓂᑦᑐᓂᑦ. 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 
 
ᑐᑭᓯᒋᐊᕈᒪᒍᕕᑦ: ᔨᓂ ᓯᒻᐸᕆᓯᐅᔅ 
 ᑐᓴᕋᑦᓴᓕᕆᔨᒃ, ᓄᓇᕕᒻᒥ ᐃᓗᓯᓕᕆᓂᕐᒥ ᑲᑎᒪᔨᒃᑯᓂ  
 ᐅᖄᓚᐅᑎᒃ: 819 964-2222 ᓃᓂᕐᓗᒍ 229 
 
 

 


